
The processes of formation of legal attitudes of young people need to be investigated
systematically, since they are dynamic and depend on the time and place of human activity. In this
regard, psychological research is of great importance, on the basis of which legal and educational
work with young people should be built. The research data should serve as a guide in the preparation
of such legal norms that would most closely correspond to the actual motives of people's behavior,
real legal interests and personal needs. So that in the future the mental confrontation between the law
and conscience will be replaced by their organic unity.

TA'LIM SIFATI MENEJMENTINI RIVOJLANTIRISHDA XALQARO MODELLAR

Alikariyeva A'loxon Nuriddinovna
Sots.f.n., dotsent
O'zbekiston Milliy universiteti doktoranti, Toshkent, O'zbekiston
e-mail: alohonaliqorieva@gmail.com

Annotatsiya:Mazkur maqolada ta'lim sifatini boshqarishning xalqaro sifat standartlari, uning
modellari va tarkibiy qismlari asoslab o'tilgan. Shuningdek, maqolada ta'lim sifatini yaxshilash
muammolari ko'rib chiqilgan bo'lib, unda ta'lim sifati menejmenti ta'rifiga ilmiy yondashuvlarni
shakllantirish orqali sifat menejmenti tizimining uslubiy asoslarini, oliy o'quv yurtlarida sifat
menejmenti tizimidan va uning quyi tizimlaridan amaliy foydalanish, shakllantirish, joriy etish
usullarini ishlab chiqish imkonini beradi. Ta'lim muassasalarida ta'lim sifati menejmenti tizimini
yaratish bo'yicha tegishli xulosalar berilgan.

Kalit so'zlar: ta'lim, ta'lim sifati, menejment, modellar, monitoring, tizim, oliy ta'lim, ob'ekt,
jarayon, kontsepsiya, boshqgarish tizimi.

INTERNATIONAL MODELS IN THE DEVELOPMENT OF EDUCATIONAL
QUALITY MANAGEMENT

Alikarieva Alokhon Nuriddinovna
Candidate of Sociological Sciences , associate professor
Doctoral student of the National University of Uzbekistan, Tashkent, Uzbekistan
e-mail: alohonaliqorieva@gmail.com

Abstract: In this article, the international quality standards of educational quality
management, its models and components are based. Also, the article examines the problems of
improving the quality of education, in which the methodological foundations of the quality
management system, the practical use of the quality management system and its sub-systems in higher
educational institutions, through the formation of scientific approaches to the definition of educational
quality management , allows to develop methods of formation and implementation. Appropriate

192



20,
%

<g’ IAMONAVIY DUNYONING IJTIMOIY MANZARAST VA JAMIYAT TUZILMALARI TRANSFORMATSIYAST | XALOARO KONFERENTSTYA [ 2823 | TOSHKENT Q

conclusions are given on the creation of the educational quality management system in educational
institutions.

Key words: education, quality of education, management, models, monitoring, system, higher
education, object, process, concept, management system.

Kirish. Keyingi yillarda mamlakatimizda ta’lim tizimini izchil rivojlantirish borasida keng
ko‘lamli islohotlar amalga oshirilmoqda. O‘zbekiston Respublikasi Prezidentining 2018 yil 5
iyundagi “Oliy ta’lim muassasalarida ta’lim sifatini oshirish va ularning mamlakatda amalga
oshirilayotgan keng qamrovli islohotlarda faol ishtirokini ta’minlash bo‘yicha qo‘shimcha chora-
tadbirlar to‘g‘risida” gi qarori ta’lim tizimidagi islohotlarning mantiqiy davomi, o‘z vaqtida qabul
qilingan muhim hujjat bo‘ldi [1]. Oliy ta’lim tizimini 2017-2021 yillarda kompleks rivojlantirish
dasturiga muvofiq O°zbekiston Respublikasi Prezidentining “Oliy ma’lumotli mutaxassislar
tayyorlash sifatini oshirishda iqtisodiyot sohalari va tarmogqlarining ishtirokini yanada kengaytirish
chora-tadbirlari to‘g‘risida”gi 2017 yil 27 iyuldagi PQ-3151-son, O‘zbekiston Respublikasi Vazirlar
Mahkamasining 2017 yil 18 iyuldagi “O‘zbekiston Respublikasi Vazirlar Mahkamasi huzuridagi
ta’lim sifatini nazorat qilish davlat inspeksiyasi faoliyatini tashkil etish to‘g‘risida”gi 515-son
qarorlari qabul qilindi [2].

Jahon amaliyotida muayyan mutaxassislar kasbiy mahoratlarini takomillashtirish bo‘yicha
olib borilayotgan ilmiy izlanishlarda ta’lim boshgaruvi natijaviyligiga alohida e’tibor berilgan bo‘lib,
bunda asosiy e’tibor ta’lim sifati menejmentiga qaratilmoqda. Bu yo‘nalishdagi ilmiy izlanishlar oliy
ta’lim tizimini boshqarishning nazariy-metodologik asoslari, sifat menejmenti va ta’lim sifati
monitoringini zamonaviy talablar asosida takomillashtirish hamda ta’lim sifati va samaradorligi
uyg‘unligini ilmiy jihatdan asoslovchi takliflarni ishlab chiqish, oliy ta’lim sifatini baholash tizimini
takomillashtirish masalalariga garatilgan.

Tadqiqot metodologiyasi. Har bir subyektning ta’lim ehtiyojlari har xil, shuning uchun ta’lim
xizmatlarining ko‘lami qanchalik keng bo‘lsa, iste’molchining o‘z ehtiyojining obrazini topish
imkoniyati shunchalilik kattadir. Rossiyalik olim V.Kachalov [3] ta’lim sifatini belgilovchi omillar
bo‘yicha turli nuqtai nazarlarni tizimlashtirdi va yetti guruhga bo‘lingan uchta omildan tashkil topgan
tasnifini taklif qilgan:

1. Ta’lim xizmatlarini olish subyektining sifati (Abituriyent, talaba, tinglovchi, doktorant).

2. Ta’lim xizmatlari ko‘rsatish obyekti (umumiy o‘rta ta’lim muassasasi, boshlang‘ich, o‘rta
maxsus ta’lim muassasasi va oliy ta’lim muassasasi, shuningdek oliy o‘quv yurtidan keyingi ta’lim)
sifati, shu jumladan:

— boshgaruv sifati (magsad, tamoyil, uslub, tuzilma, rejalashtirishni tashkil etish);

— ta’lim xizmatlari ko‘rsatish loyihasi sifati (o‘qitish dasturlarining tarkibi, mazmuni);

— ta’lim xizmatlarini taqdim etish jarayonini (moddiy-texnik, uslubiy, kadrlar va h.k.) resurs
ta’minoti sifati.

3. Ta’lim xizmatlarini ko‘rsatish jarayonining sifati, shu jumladan:

— ta’lim xizmatlarini taqdim etish uchun qo‘llaniladigan texnologiyalarni tashkil etish va
amalga oshirish sifati (subyektlarning o‘zaro hamkorligi tarkibi, ta’lim jarayonining shakli va
mazmuni, motivatsion omillar);

— ta’lim xizmatlarini ko‘rsatish jarayonini nazorat qilish sifati;

— ta’lim xizmatlari natijalarini nazorat qilish sifati.

Shuni ta’kidlash kerakki, 1997 yilda Palermo shahrida wuniversitetlar vakillari
konferentsiyasida ta’lim sifatini monitoring gilish muammosi Yevropa ta’lim siyosatida “yadro” deb
belgilandi. Ta’lim sifatini monitoring qilish konseptsiyasi ta’lim sifati siyosati vositasi sifatida va
“TQM” sifat tizimlari g‘oyasini jalb qilgan holda ta’lim muassasalarida sifatni boshqarish tizimini
joriy etishning asosi sifatida qaraladi. Ta’lim faoliyatining asosiy natijalari tabiatda ehtimollikdir va
faqat juda uzoq kelajakda baholanishi mumkin va bunda rejalashtirilgan usul va magsadlarga erishish
uchun ta’lim sifatini nazorat qilish imkonini beruvchi oldindan rejalashtirish usulidan foydalanish
samarali bo‘ladi. Sifatni boshqarish tizimini yaratish maqsadga muvofiqdir:

1. Ta’lim sifatini boshqarish to‘rt darajada ko‘rib chiqiladi.

1.1. Vazirlik va idoralar darajasida.

1.2. Respublikada regionlar (viloyatlar) darajasida.

1.3. Institutsional darajada — ta’lim muassasasida ta’limni boshqarishning ma’muriy ilmiy
masalalarini hal qilish bilan bog‘liq.

1.4. Nodavlat — sifatni tashqi baholash (mustaqil ekspertlar ishtirokida).

2. Har bir daraja uchun baholanishi kerak bo‘lgan ko‘rsatkichlarni o°z ichiga olgan “ta’lim
sifati” tushunchasini shakllantirish.

3. Boshqaruvning barcha darajalarida sifatni baholash, tashkil etish, boshqarish va
takomillashtirish usullarini aniqlash.

Shu bilan birga, oliygoh faoliyatining asosi o‘quv jarayonidir. Biroq, u boshqga faoliyatlardan
ajralib turolmaydi: ilmiy, o‘quv-uslubiy, ta’lim, ma’muriy-iqtisodiy va h.k. oliygohda sifatni
boshqarish tizimi umuman oliy ta’lim muassasasi faoliyatining har bir turi sifatini boshqarishdan
iborat. Shuning uchun oliygohlar o‘z faoliyatining asosiy yo‘nalishlarini aniqlashlari kerak. Ba’zi
oliygohlar, sifat menejmenti tizimini yaratishda asosiy jarayonni — ta’lim va boshqalari sifatni
ta’minlashlari mumkin. Bunday yondashuvlar juda maqbuldir, chunki ta’lim muassasasi ularni
tanlash huquqiga ega.

Tahlil va natijalar. Ta’lim muassasalarida yuqorida ko‘rib chiqilgan usullar, yondashuvlar va
sifatni boshqarish tamoyillarini baholash orqali quyidagi xulosalar chigarish mumkin.

1. Sifatni boshqgarish usullari va yondashuvlari umuman ijtimoiy tizimlarni boshqarish
nazariyasi va xususan ta’lim tashkilotlarini boshqarish nazariyalari g‘oyalari asosida shakllantirilgan.

2. Ta’lim sifatini boshqgarish tizimlarini yaratishga zamonaviy yondashuvlarda tendentsiya
dasturga asoslangan menejment g‘oyalarini va o‘quv jarayonining protsessual tomonini boshqarishga
qaratilgan usullarni har tomonlama amalga oshirishda namoyon bo‘ladi.

3. Sifatni universal boshqgarish tamoyillari, bu tashkilotlar faoliyatining barcha jabhalarida
sifat menejmentini tizimli va yaxlit ravishda qamrab olgan, ta’lim tashkilotlarini boshqarishda
sezilarli ta’sirga ega.

4. Ta’lim tashkilotlarini umuman boshqarish va undagi sifatni boshqarish muammolarini hal
qilishda, xususan, (yechilishi kerak bo‘lgan vazifalar turi va murakkabligiga qarab) ularni har
tomonlama qo‘llash magsadga muvofiqdir.

5. Ta’lim tashkilotlariga nisbatan zamonaviy rus va xorijiy olimlar va amaliyotchilar
tomonidan taklif qilingan sifat menejmenti yondashuvining asosiy metodologiyasi, umuman olganda,
sifat menejmentining umum-e’tirof etilgan tamoyillariga mos keladi.

Ta’lim xizmatlari natijalarini baholashda yondashuvlar nuqtai nazaridan ikkita xususiyatni
ajratish kerak:

— natijalarning sifati nisbiyligi (natija faqat kimningdir nuqtai nazaridan sifatli yoki sifatsiz
bo‘lishi mumkin);

— ta’lim faoliyatining o‘ziga xos xususiyati (xizmatni yaratish va iste’mol qilish bo‘yicha
xizmatlar birlashtirilgan), bu oliygoh tomonidan taqdim etiladigan xizmatlarning iste’mol
xususiyatlarini baholashni giyinlashtiradi.

Chet elda bu muammolarni hal qilish uchun ikkita yondashuv mavjud. Birinchisi nisbiy, ya’ni
universitetning missiyasi, oz standartlari va sifat mezonlari asosida belgilanadigan, talabga (bozorga)
yo‘naltirilgan mustaqil ravishda ishlab chiqilgan sifatni oshirish konseptsiyasi. Shunga ko‘ra, ta’lim
xizmatlarining natijasi va uning sifati mavjud bozor ehtiyojlarining muayyan modelidir. Ikkinchi
yondashuv ta’lim xizmatlari sifatini ta’minlashda davlatning keng vakolatlariga ega. Sifat sohasidagi
davlat va bozor manfaatlarining tengligi davlat standartlari bilan tanlangan kurslar tizimi orqali
ta’minlanadi, ularning tarkibi va mazmuni universitet tomonidan mustagqil ravishda belgilanadi [4].

Aksariyat xorijiy davlatlarda ta’lim sifatini baholash ikki tarkibiy qismdan, ya’ni ichki (o‘zini-
o‘zi baholash) va tashqi baholashdan iborat bo‘lishi lozimligi, shuningdek, mazkur tashkil
etuvchilarning aniq mexanizmlari har xil bo‘lishi mumkinligi tan olinadi. Sifatni tashqi baholash
tizimi ko ‘proq standartlar va iqtisodiy samaradorlik bilan, ichki baholash tizimi esa raqobatbardoshlik
va rivojlanishga yo‘naltirilgan takomillashtirishlar bilan aloqadorlikda tushuniladi. Dunyoda mavjud

ta’lim sifatini baholash tizimlarini ham ularda tashqi yoki ichki baholashga urg‘u berilishiga qarab,
shartli ravishda, ikki modelga bo‘lish mumkin.

Birinchisi, ta’lim muassasalarining jamiyat va davlat oldidagi mas’uliyatini attestatsiya,
akkreditatsiya va nazorat qilish vositasida tashqi baholashga asoslangan “Frantsuz” modeli. Bunda
ta’lim muassasasi tomonidan o‘zini-o‘zi baholashga yuzaki qaraladi, chunki asosiy e’tibor tashqi
baholashni samarali o‘tkazishga qaratiladi.

Ta’lim sifatini baholashning ikkinchisi, ya’ni “ingliz” modeli asosini ta’lim muassasasi
tomonidan ichki baholash tashkil giladi. Frantsuz modeli Frantsiya, Norvegiya, Chexiya, Latviya,
Estoniya kabi Yevropa mamlakatlarida, ingliz modeli esa Buyuk Britaniya, Daniya, Germaniya,
Sloveniya, Polsha, AQSh, Lotin Amerikasi davlatlarida qo‘llaniladi. AQSh, Finlyandiya va boshqa
ayrim mamlakatlarda ta’lim sifatini baholashning har ikkala modelidan samarali foydalanib
kelinmoqda.

Demak, ta’lim sifati nazorati ichki va tashqi baholashdan iborat bo‘lib, mazkur
baholashlarning mexanizmlari turlicha bo‘lishi va ta’lim sifatini ta’minlashda ichki baholash hal
qiluvchi ahamiyatga ega ekanligini ko‘rsatadi.

Bugungi kunda jahon oliy ta’lim tizimida 10 dan ortiq ta’lim sifati menejmenti modellari
qo‘llanilib kelinmoqda va bu modellar oliy ta’lim muassasalarining sifat bo‘yicha talab qilingan
natijalariga erishishiga qaratilgan faoliyat jarayonlari va jihatlariga nisbatan belgilangan talablar va
ko‘rsatkichlar, tamoyillar, metodlar hamda ushbu jarayonlarning takomillashuv darajasini belgilab
beruvchi mezonlar, ularni baholash yo‘llari yig‘indisi, deb tushuniladi. Sifatni baholashga asoslangan
modellar tizimli ravishda o°‘z-o‘zini baholash, SWOT-tahlil vositasi yordamida oliy ta’lim
muassasalari faoliyatining kuchli va kuchsiz tomonlarini aniglash va kamchiliklarni bartaraf etishni
nazarda tutadi.

Xulosa va takliflar. Yuqorida sanab o‘tilganlarni umumlashtirib, biz quyidagi xulosaga keldik:

1. Tushunchalar va atamalarda ta’lim sifatini aniqlashga yondashuvlarning xilma-xilligi uning
o‘ziga xos xususiyatlaridan biri — “ta’lim sifati” tushunchasining mazmuni bilan bog‘liq, chunki u
dinamik, ko‘p qgirrali va vaziyatidir.

2. Oliy ta’lim muassasalari o‘z faoliyatining yo‘nalishlarini (axborot, ma’muriy-iqtisodiy,
moliyaviy va h.k.) to‘ldirishlari mumkin, bu uning faoliyati natijalari doirasini kengaytiradi.

3. “Sifat” o‘z-o0‘zidan tugamaydi. Uning shakllanishi va doimiy takomillashtirilishi jamiyatda
mavjud ta’lim xizmatlariga bo‘lgan ehtiyojlarni qondirish natijasida yuzaga keladigan obyektiv
zaruratdir.

4. Muayyan darajadagi mutaxassisni tayyorlashning mazmuni va uning sifatiga
yo‘naltirilganligi ta’lim dasturlarining mazmuni sifati bilan belgilanadi.

5. Har ganday davlatning ta’lim tizimida ta’lim dasturlari bo‘yicha tayyorgarlik ta’lim
xizmatining mohiyatidir, shuning uchun ta’lim xizmatining sifati ta’lim dasturlarining sifati bilan
belgilanadi.

6. Ta’lim darajasi (bakalavriat, magistratura va h.k.) va ta’lim yo‘nalishlari (mutaxassisliklar)
bo‘yicha ta’lim dasturlari mazmunining majburiy minimal (sifati) tegishli ta’lim standarti bilan
belgilanadi.

Xusanova Xayriniso Tayirovna
sotsiologiya fanlari nomzodi, dotsent (Toshkent, 0°zbekiston)

Axmedova Feruza Medetovna
sotsiologiya fanlari bo'yicha falsafa doktori (PhD), v.b. dotsent (Toshkent, 0'zbekiston)

Kalanova Sabohat Muradovna
sotsiologiya fanlari bo'yicha falsafa doktori (PhD), dotsent (Toshkent, 0'zbekiston)

Mirzaxmedov Xurshid Abdirashidovich
sotsiologiya fanlari bo'yicha falsafa doktori (PhD) v.b. dotsenti (Namangan, 0'zbekiston)

Xaydarova Xilola Xislatnovna
0'zMU doktoranti (Toshkent, 0'zbekiston)

Ahmedova Mohinur Nu'monovna
0'zMU doktoranti (Toshkent, 0'zbekiston)

Muzaffarov Sanatbek Ikromjon ugli
0'zMU doktoranti (Toshkent, 0'zbekiston)

Abdusalomov Abdurashid Dilshod o''li
0'2MU talabasi (Toshkent, 0'zbekiston)

DIZAYNER
@tadgiqotdesign (Namangan, 0'zbekiston)

